КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Гражданалы универсальнӧй электроннӧй карта босьтны ӧткажитчӧм йылысь шыӧдчӧмӧн организацияӧ шыӧдчан кадколаст урчитӧм йылысь да татшӧм организациясӧ индӧм йылысь 
«Канму да муниципальнӧй услугаяс сетӧм котыртӧм йылысь» Федеральнӧй оланпаслӧн 26 статьяса 5 юкӧн серти да «Универсальнӧй электроннӧй картаяс лэдзан, сеталан да уджӧдан удж котыртан юкӧнын ӧткымын юалӧм йылысь» Коми Республикаса Оланпас збыльмӧдӧм могысь Коми Республикаса Веськӧдлан котыр шуис:

1.  Индыны «Юӧр сетан технологияяс шӧрин» асшӧрлуна канму учреждение организацияӧн, кытчӧ гражданин вермӧ шыӧдчыны универсальнӧй электроннӧй карта босьтны ӧткажитчӧм йылысь шыӧдчӧмӧн (водзӧ – уполномочитӧм организация).
2. Урчитны уполномочитӧм органӧ гражданалы универсальнӧй электроннӧй карта босьтны ӧткажитчӧм йылысь шыӧдчӧм сетан кадколастсӧ 2016 вося ӧшым тӧлысь 31 лунӧдз.
3. Коми Республикаса информатизация да связь комитетлы 2015 вося моз тӧлысь 1 лунӧдз дасьтыны Коми Республика мутасын универсальнӧй электроннӧй карта босьтны ӧткажитчӧм йылысь гражданасянь шыӧдчӧмъяс сетан да примитан пӧрадок.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь Коми Республикаын информатизация да связь юкӧнын Коми Республикаын ӧтувъя канму политикаын нуӧдан удж.
5. Тайӧ шуӧмыс вынсялӧ сійӧс официальнӧя йӧзӧдӧм бӧрын 10 лун кольӧм мысти.

2015 вося сора тӧлысь 8 лун

